
RÉAMHRÁ COMHAIRLIÚCHÁIN 

Áiríodh i Ráiteas Straitéise IFCO 2023-2025 gealltanas chun athbhreithniú a dhéanamh ar na 
Treoirlínte Aicmithe IFCO, ag tagairt ar Thorthaí an taighde B&A a bhí foilsithe In 2023, agus ar 
aiseolas na bpáirtithe leasmhara. Tá an taighde seo ar fáil ar shuíomh gréasáin IFCO 
www.ifco.ie/news. 

Ullmhaíodh tacar Dréacht-treoirlínte nua agus tagairt á déanamh do thorthaí an taighde agus do 
thaithí IFCO féin go dtí seo lena n-áirítear rannpháirtíocht le páirtithe leasmhara. Bhí 
athbhreithniú cuimsitheach ar chleachtais i raon dlínsí eile mar bhonn eolais dó freisin. 

Is é an t-athrú is suntasaí ná ‘Iompar Contúirteach’ níos leithne a chur in ionad an cheannteidil 
‘Drugaí’ sa struchtúr aicmithe. Téann sé sin lámh in lámh leis an aiseolas a fuarthas, gur chóir 
ceisteanna ar nós féin-dochair agus bulaíochta a chur ar thús cadhnaíochta i gcomhairle do 
thomhaltóirí. 

Iarrtar ar pháirtithe leasmhara athbhreithniú a dhéanamh ar an dréacht sin agus aon tuairim a 
chur isteach roimh 5pm ar an 31 Iúil 2024. 

Ba chóir freagraí a sheoladh chuig info@ifco.gov.ie. 

Foilseofar na freagraí go léir ach cuirfear cibé faisnéis phearsanta i bhfolach tar éis an próiseas 

athbhreithnithe a thabhairt chun críche. 

http://www.ifco.ie/news
mailto:info@ifco.gov.ie

RÉAMHRA DRÉACHT-TREOIRLÍNTE AICMITHE IFCO 

Tá IFCO freagrach as comhairle a chur ar fáil do dhaoine fásta agus do leanaí chun roghanna eolacha a 

dhéanamh faoi ábhar na pictiúrlainne agus na siamsaíochta baile a bhfuil rochtain acu air agus a 

mbreathnaíonn siad air. Agus an fhreagracht sin á feidhmiú aige, tá trí phríomhphrionsabal mar threoir ag 

IFCO: 

 

• Tá sé de dhualgas orainn leanaí agus daoine óga a chosaint ar dhochar. 

• Spreagaimid agus tacaímid go láidir le tuismitheoirí chun ábhair oiriúnacha a roghnú go 

freagrach do leanaí agus chun cabhrú le leanaí an comhthéacs, na téamaí agus na 

saincheisteanna a chuirtear i láthair a thuiscint. 

• Creidimid gur cheart go mbeadh saorchead ag daoine fásta (daoine os cionn 18), 

laistigh den dlí, an rud is mian leo a fheiceáil a roghnú. 

 
Nuair a dhéanann IFCO píosa ábhair chlosamhairc a aicmiú, breithnímid air go hiomlán agus i 

gcomhthéacs le tagairt don reachtaíocht, dár Ráiteas Straitéise reatha agus do na Treoirlínte 

Aicmithe seo. Tá tagairt ag IFCO freisin do chaighdeáin ghinearálta phobail atá bunaithe ar thaighde 

agus ar aiseolas maidir lena n-aicmithe leanúnacha. Forbraíonn caighdeáin den sórt sin agus léiríonn 

cinntí IFCO an timpeallacht dhinimiciúil sin. Leagtar amach an méid seo a leanas sna treoirlínte sin: 

1. Breithnithe ginearálta a threoraíonn cinntí maidir le haicmiú. 

2. Breithnithe aicmithe sonracha maidir le teanga, foréigean, ábhar gnéasach, agus 

iompar contúirteach. 

3. Catagóirí Aicmithe IFCO. 

4. Treoirlínte le haghaidh gach ceann de na Catagóirí Aicmithe. 

1. Measúnachtaí Ginearálta: TÉAMA/COMHTHÉACS/TON/TORADH 
 
 

Tá na topaicí a ndéantar iniúchadh orthu in aon phíosa ábhair agus cur chuige foriomlán i leith na 

dtopaicí sin, agus láimhseáil na dtopaicí sin, mar chuid lárnach de gach cinneadh aicmithe. Tá cineál 

na saincheisteanna a thagann chun cinn mar aon leis gcaoi a gcuirtear i láthair iad, a scrúdaítear iad 

agus a réitítear iad, ábhartha chun measúnú á dhéanamh ar an tionchar a bhíonn ag gach píosa 

ábhair don lucht féachana/éisteachta. Breithnímid téamaí agus saincheisteanna a d'fhéadfadh a 

bheith íogair nó dúshlánach do roinnt lucht féachana, agus a gcóireáil agus a n-oiriúnacht aoise á 

gcur san áireamh. 

 

D'fhéadfadh go gciallódh comhthéacsanna stairiúla, oideachasúla, fantaisíochta nó grinn, agus fiú 

réiteach dearfach ar shaincheisteanna íogaire, gur féidir ábhar a mheas mar ábhar oiriúnach do lucht 

féachana níos óige. Ar an gcaoi chéanna, d’fhéadfadh ábhar atá níos réadúla, níos scanrúla agus/nó 

a bhfuil toradh diúltach air a bheith míshuaimhneach do leanaí. Is toisc ábhartha freisin é 

déine agus/nó cineál marthanach an ábhair dhúshlánaigh nó bhagraigh. Is tosca ábhartha freisin iad 

cineál an scéil agus na suíomhanna stairiúla go háirithe maidir le réimsí deacra amhail teanga nó 

iompar idirdhealaitheach. 



5  

2. BREITHNITHE AICMITHE SONRACHA: 

TEANGA/GNÉAS/FORÉIGEAN/IOMPAR CHONTÚIRTEACH 

2.1 Teanga 

 
Tugaimid aird ar leith ar an teanga atá san ábhar, i dtéarmaí drochtheanga agus teanga 

idirdhealaitheach araon. Tá tionchar na teanga agus an réasún atá léi laistigh den téacs foriomlán 

ina dtosca a chuirtear san áireamh freisin. D'fhéadfadh comhthéacsanna stairiúla, oideachasúla, 

fantaisíochta nó grinn, a bheadh mar chúis le teanga a chur san áireamh, teanga ina mbeadh 

fadhbanna ag baint léi i gcomhthéacsanna níos réadúla nó níos bagraí. 

 

2.2 Foréigean 

 
Déantar measúnú ar ábhar foréigneach i dtéarmaí déine, minicíochta, mionsonraí agus tionchair. Tá 

an méid a bhfuil foréigean intuigthe nó faoi bhagairt ábhartha freisin. Is breithnithe ábhartha freisin 

iad cineál an fhoréigin e.g. foréigean gnéasach nó céasadh marthanach. D’fhéadfadh 

comhthéacsanna stairiúla, fantaisíochta nó grinn, mar shampla, údar a thabhairt le hábhar 

foréigneach a chur san áireamh a mbeadh fadhbanna ag baint leis i gcomhthéacsanna níos réadúla 

nó níos bagraí. 

 

2.3 Ábhar Gnéasach agus Nochtacht 

 
Agus comhairle á tabhairt againn ar ábhar gnéasach agus nochtacht, smaoinímid ar a mhéid a 

thugann an t-ábhar comhairle ghnéasach nó an méid a léiríonn sé gníomhaíocht ghnéasach iarbhír. 

Scrúdaítear freisin an réasún atá leis an ábhar seo san insint chomh maith le déine agus minicíocht 

an ábhair seo. D’fhéadfadh comhthéacsanna stairiúla, oideachasúla, fantaisíochta nó grinn, mar 

shampla, údar a thabhairt le hábhar gnéasach a chur san áireamh ina mbeadh fadhbanna ag baint 

leis i gcomhthéacsanna níos réadúla nó níos bagraí. 

 

2.4 Iompar Contúirteach 

 
Cuirtear san áireamh freisin léirithe ar iompar contúirteach amhail féin-dochar, mí-úsáid drugaí, 

gníomhaíocht choiriúil, iompar frithshóisialta. Scrúdaítear freisin an réasún atá leis an ábhar seo san 

insint chomh maith le déine agus minicíocht an ábhair seo. D’fhéadfadh comhthéacsanna stairiúla, 

oideachasúla, fantaisíochta nó grinn, mar shampla, údar a thabhairt le hábhar den sórt sin a chur san 

áireamh ina mbeadh fadhbanna ag baint leis i gcomhthéacsanna níos réadúla. Breithnítear freisin a 

mhéid a dhéanann an t-ábhar, iompraíocht den sórt sin a normalú, a spreagadh nó cuma tharraingteach a 

chur uirthi. 

3. CATAGÓIRÍ AICMITHE IFCO 
 

Cuireann IFCO sraith chiseal aicmithe aoisbhunaithe i bhfeidhm a léiríonn ár gcreat reachtach agus 

ar tacaíodh leo mar aicmithe éifeachtacha trí aiseolas agus trí thaighde a bheith déanta orthu. 

Cuirtear san áireamh sa struchtúr cá háit agus conas a dhéanfar an t-ábhar a rochtain agus conas a 

chuirfidh páirtithe leasmhara ár gcinneadh maidir le haicmiú i bhfeidhm go praiticiúil. 

3.1 Aicmithe Scannáin 
 

Maidir le hábhar a scaoiltear i bpictiúrlanna, léiríonn ár n-aicmithe an aois ag ar féidir lucht 

féachana a ligean isteach leo féin nó in éineacht le tuismitheoir nó caomhnóir chun an t-ábhar 

seo a fheiceáil. 

Tá cuntas teiste láidir ag úinéirí agus oibreoirí pictiúrlainne maidir lena chinntiú go gcomhlíontar 

rátálacha IFCO. 

I gcás leanaí réamh-dhéagóirí aithnímid an bhfuil scannán oiriúnach do gach lucht féachana nó an 

dteastaíonn gné d'athbhreithniú tuismitheora uaidh chun cinneadh a dhéanamh an bhfuil sé 

oiriúnach do lucht féachana óg ar leith. I gcás scannáin atá oiriúnach do dhéagóirí luatha, cuirimid an 

tsiombail ‘A’ lenár bpictiúrlann a sheasann do ‘Tionlactha.’ Ligeann sé seo do lucht féachana níos 

óige a ligean isteach ach amháin má tá duine fásta in éineacht leo. 

Le haghaidh iontrálacha pictiúrlainne, bainimid úsáid as na haicmithe seo a leanas: 
 

➢ G - Lucht Féachana Ginearálta 

➢ PG - Treoir Tuismitheora 

➢ 12A - Oiriúnach do lucht féachana 12 bliana d'aois agus níos sine. Is féidir iad 

siúd atá níos óige ná 12 a ligean isteach má tá duine fásta in éineacht leo 

➢ 15A - Oiriúnach do lucht féachana 15 bliana d'aois agus níos sine Is féidir 

daoine atá níos óige ná 15 bliana d'aois a ligean isteach má tá duine fásta in 

éineacht leo 

➢ 16 - Ní féidir ach daoine atá 16 bliana d'aois nó níos sine a ligean isteach 

➢ 18 - Ní féidir ach daoine atá 18 mbliana d'aois nó níos sine a ligean isteach 
 

3.2 Aicmithe Siamsaíochta Baile 
 

Maidir le hábhar a scaoiltear le breathnú air sa bhaile, socraíonn ár n-aicmithe go príomha an 

tairseach aoise chun píosa ábhair a cheannach. Ba cheart go bhfeidhmeodh an t-aicmiú freisin mar 

threoir don aois chuí chun breathnú ar an bpíosa ábhair sin, áfach, tá gné de lánrogha na 

dtuismitheoirí leis na catagóirí seo go léir toisc nach bhfuil an breathnú i spás poiblí agus 

freagraíonn leanaí ar bhealach difriúil do chineálacha áirithe ábhair. Molann IFCO go 

rachadh saoránaigh i gcomhairle le haicmithe IFCO agus le comhairle tomhaltóirí sula 

gcinnfidh siad an bhfuil píosa siamsaíochta baile oiriúnach dóibh féin agus dá leanaí. Níl aon 

rogha ann i dtéarmaí an t-ábhar a dhíol le leanaí faoin tairseach aoise ábhartha. 

Le haghaidh Siamsaíocht Baile bainimid úsáid as na haicmithe seo a leanas: 
 

➢ G - Lucht Féachana Ginearálta 

➢ PG - Treoir Tuismitheora 

➢ 12 - Oiriúnach do lucht féachana 12 bliana d'aois agus níos sine 

➢ 15 - Oiriúnach do lucht féachana 15 bliana d'aois agus níos sine 

➢ 18 - Oiriúnach do lucht féachana 18 bliana d'aois agus níos sine. 
 
Tá comhsheasmhacht agus sineirgíocht idir an dá shraith aicmithe atá deartha chun go 

mbeidh sé éasca iad a thuiscint. 

Cuireann IFCO comhairle ar fáil maidir le gach teideal a ndéantar athbhreithniú air. 

Soláthraíonn sé seo rátáil chatagóir aicmithe agus comhairle ag tagairt do na cúinsí 

ginearálta (1 thuas) agus na saincheisteanna sonracha atá leagtha amach ag 2 thuas. 

Cuirtear é seo i láthair i bhformáid pictiúrtha agus téacs. 

I Roinn 4 thíos tá tuilleadh eolais ar na treoirlínte le haghaidh gach ceann de na 

catagóirí aicmithe aonair. 

4. Treoirlínte do na catagóirí aicmithe aonair 
 

G –Treoirlínte Ginearálta 
 

Ba cheart scannán a aicmítear mar ‘Ginearálta’ a bheith oiriúnach do leanaí atá tosaithe ar scoil agus 

ní bheidh ábhar ann a chuirfidh isteach ar leanaí níos óige. Beidh tionchar an-éadrom ag teanga, 

foréigean, gnéasach agus aon léiriú ar iompar contúirteach, beidh siad gairid agus cuirfear i láthair 

iad i gcomhthéacsanna oiriúnacha (e.g. fantaisíocht) le taifeach tapa agus toradh dearfach. Molaimid 

go láidir do thuismitheoirí/chaomhnóirí - a bhfuil an t-eolas is fearr acu ar a gcuid leanaí féin - 

comhairle tomhaltóra an IFCO atá ar fáil a cheadú sula ndéanann siad cinneadh faoi cad is cuí. 

Treoirlínte PG maidir le Treoir Tuismitheora 
 

Beidh scannán a aicmítear mar ‘PG’ oiriúnach do leanaí níos sine, cé nach gá gur ‘scannán leanaí’ a 

bheadh ann. Tá an t-eolas is fearr ag tuismitheoirí agus caomhnóirí ar a leanaí agus tá sé mar aidhm 

ag comhairle IFCO cabhrú leo ábhar a roghnú atá oiriúnach do mhianta agus d'íogaireachtaí a leanaí 

féin. D'fhéadfadh go mbeadh eilimintí agus saincheisteanna i dteidil PG (m.sh. cogadh, 

saincheisteanna teaghlaigh) a d'fhéadfadh mearbhall a chur ar lucht féachana níos óige nó iad a 

dhíspreagadh ach laistigh de chomhthéacsanna agus le torthaí a chuireann ar a suaimhneas. Ní 

bheidh radhairc scanrúla, nó radhairc ina bhfuil foréigean, grafach ná marthanach, mura gcuirtear i 

láthair iad i gcomhthéacs atá go soiléir grinn nó fantaisíochta. D'fhéadfadh radhairc ghnéis mholta a 

bheith i scannáin PG ach beidh gníomhaíocht ghnéasach intuigthe seachas léirithe agus beidh tagairtí 

gnéis éadrom. D’fhéadfadh drochtheanga annamh a bheith san áireamh i dteidil PG ach ní fhéadfar 

téarmaí idirdhealaitheacha a áireamh ach amháin má tá údar comhthéacsúil leo. Beidh tagairtí 

d’iompar contúirteach éadrom ach is féidir tagairtí níos láidre a chur san áireamh i gcomhthéacsanna 

oideachais le díspreagadh soiléir. 

12A Treoirlínte Treorach (12 i Siamsaíocht Baile) 

 
Nuair a cheanglaímid ‘A’ le rátáil phictiúrlainne, seasann sé do ‘mura bhfuil duine fásta IN ÉINEACHT 

leo.’ Tá teidil 12A oiriúnach go ginearálta do leanaí dhá bhliain déag d'aois agus is féidir le leanaí níos 

óige iad a fheiceáil má tá tuismitheoir nó duine fásta in éineacht leo. Molaimid do thuismitheoirí 

tuilleadh eolais a fháil faoin ábhar ar leith sula gcinnfidh siad an bhfuil an t-ábhar oiriúnach dá leanaí. 

I measc na dteideal a aicmítear mar 12A tá téamaí níos casta agus iniúchadh aibí ar shaincheisteanna 

amhail coireacht, bulaíocht, caidrimh. Is féidir foréigean measartha agus bagairt leanúnach a bheith i 

scannáin 12A, agus ceadaítear radhairc níos láidre má cheadaíonn an comhthéacs (m.sh. 

fantaisíocht) agus an toradh. Is féidir le cásanna gnéis agus idirphlé gan sonraí follasacha, agus 

nochtacht gnéis gairid tarlú i scannáin 12A. 

Is féidir drochtheanga mheasartha a chur san áireamh ach ba cheart údar maith a bheith le teanga 

idirdhealaitheach sa chomhthéacs. Is féidir radhairc ghearra agus tagairtí d’iompar contúirteach, 

gan treoir, normalú nó cuma tharraingteach a chur orthu a chur san áireamh. 

 

15A Treoirlínte Treorach (15 in Siamsaíocht Baile) 
 

 
Nuair a cheanglaímid ‘A’ le rátáil aoise, seasann sé do ‘mura bhfuil duine fásta IN ÉINEACHT leo.’ Tá 

scannáin aicmithe 15A oiriúnach do dhéagóirí 15 bliana d'aois agus níos sine ach is féidir le leanaí 

níos óige iad a fheiceáil má tá tuismitheoir nó duine fásta in éineacht leo. Molaimid do 

thuismitheoirí tuilleadh eolais a fháil faoin ábhar sonrach sula gcinnfidh siad an bhfuil an t-ábhar 

oiriúnach dá ndéagóirí. Is féidir le teidil 15A léiriú a dhéanamh ar théamaí a dteastaíonn dearcadh 

agus tuiscint aibí uathu agus gnéithe a bhfuil tionchar láidir acu. Is féidir foréigean réalaíoch, gortú 

agus uafás a bheith san áireamh in ábhar 15A. Is féidir foréigean gnéasach a chur san áireamh má tá 

údar comhthéacsúil leis. Ceadaítear radhairc ghnéis agus tagairtí láidre gnéis. Is féidir le 

drochtheanga agus téarmaí idirdhealaitheacha a bheith láidir agus ann go minic. Is féidir radhairc ina 

bhfuil iompraíocht chontúirteach a chur san áireamh ach gan treoir, normalú ná cuma 

tharraingteach a chur orthu. 

 

16 Treoirlínte Treorach (Pictiúrlann amháin) 
 

Níl na scannáin a aicmítear sa chatagóir seo oiriúnach ach do dhaoine atá sé bliana déag d'aois nó níos 
sine. 

Aithnítear sa teastas 16 gur féidir le déagóirí níos sine téamaí agus ábhar casta, aibí a thuiscint a 

d'fhéadfadh tionchar mór a imirt ar an lucht féachana. Spreagann IFCO saoránaigh chun an treoir a 

ghabhann leis an aicmiú a léamh chun saincheisteanna agus eilimintí a aithint a d'fhéadfadh a bheith 

íogair dóibh féin agus dá ndéagóirí. Is féidir foréigean láidir, réalaíoch, mionsonraí díobhála grafacha, 

fuil agus uafás a bheith i scannáin atá rangaithe ag 16. Is féidir foréigean gnéasach a áireamh le 

réasún comhthéacsúil. Ceadaítear radhairc ghnéis láidre agus radhairc d’iompar contúirteach. Is 

féidir le drochtheanga agus teanga idirdhealaitheach a bheith láidir agus go minic. 

18 Treoirlínte Treorach 
 

Níl scannáin a aicmítear sa chatagóir seo oiriúnach ach do dhaoine atá ocht mbliana déag d'aois nó 

níos sine. Tá saorchead ag daoine os cionn 18 mbliana d'aois an rud is mian leo a fheiceáil a roghnú. 

Chomh maith le teanga láidir, ábhar gnéasach, foréigean, uafás agus iompar contúirteach, is féidir 

ábhar agus téamaí a bheith i scannáin atá rangaithe mar 18 a d'fhéadfadh tionchar mór a imirt ar an 

lucht féachana. Spreagann IFCO saoránaigh le bheith ag léamh 

an treoir a ghabhann leis an aicmiú chun saincheisteanna agus eilimintí a d’fhéadfadh a 

bheith íogair dóibh a shainaithint. 


